
NL-Doet en Doarpsbrûsdei 

Op sneon 12 maart wie it NL-Doet dei! Tagelyk 

wie der in aksje fan Doarpswurk: “We binne wer 

los! Doarpsbrûsdei” In protte doarpshûzen en 

frijwilligers diene hjir oan mei. Doarpsbelang, 

Doarpshûs en Uniastate ek. 

Der waard om 9.30 oere yn it doarpshûs starten 

mei kofje en oranjekoeke. Sa’n tritich 

frijwilligers giene dernei oan de slach mei 

ferskillende putsjes, lykas it doarpshûs 

skjinmeitsje, Uniastate-fjild opknappe, snoeie 

fan de strûken op it keatsfjild, keatshokje poetse 

en jeu-de-boulebaan flakke. 

Jûns wie der yn it doarpshûs in film foar de jeugd 

fan 8-12 jr en koe der snackt wurde. 

Doarpssubsydzje 

Bloeiende ferieningen komme de leefberens yn 

beide doarpen te ‘n goede. Dêrom biedt 

Doarpsbelang alle jierren de mooglikheid om yn 

oanmerking te kommen foar in finansjele 

bydrage foar (ûn)foarsjoene útjeften of 

bysûndere projekten.  

Sjoch hjir foar mear ynformaasje en freegje gau 

oan.  

Gratis ynstruksje jûn AED 
Yn Jellum en Bears binne 2 AED-apparaten dy't 

bedoeld binne om reanimearje te kinnen by in 

hertstilstân. 

Goed gebrûk fan 'e AED fereasket wat training. 

Op 9 maaie wurdt in ynstruksjejûn hâlden. 

De jûn wurdt begelaat troch in sertifisearre 

trainer. De kosten foar de trainingsjûn binne foar 

rekken fan Doarpsbelang. Wolle jo de 

ynstruksjejûn bywenje, meld jo dan no oan fia: 

doarpsbelang.jellumbears@gmail.com.  

 

Nijs fan Doarpshûs d' Ald Skoalle 

We meie wer!! We binne wer los!! 

Alle ynwenners fan Jellum-Bears hawwe ús 

Nijsbrief yn de brievebus hân. De bedoeling is 

dat dit de le ̂ste ferzy op papier is en we yn it 

ferfolch nijs as meidielings fia de mail dwaan 

sille. Yn elts gefal binne we bliid dat der wer wat 

dien wurde kin! 

Op 12 febrewaris om 17.00 oere wie de ôftraap 

mei twa drankjes fergees, oanbean troch 

Doarpsbelang en Doarpshûs! Der koe in lekkere 

hap kocht wurde, makke troch Arnold, Ted en 

Jan Pieter. 

Op 16 april stiet ek noch in snackju ̂ntsje op it 

program fan 17.00 uur ôf.  

Fierder binne it kaarten en biljerten wer 

opstarte, der binne wer gearkomsten west, der is 

sjoeld, tekene, op sneintemiddei waard der hiel 

gesellich spultsjes dien en der steane noch in 

oantal aktiviteiten pland. 

Hawwe jo noch ideeën foar in aardige aktiviteit 

of wolle jo foar in oare gelegenheid gebru ̂k 

meitsje fan it Doarpshûs nim dan kontakt op mei 

it Bestjoer! 

En... we binne bliid mei nije frijwilligers!  

Jiergearkomste Doarpsbelang  

Op 17 febrewaris wie de jiergearkomste fan it 

Doarpsbelang (DB) Jellum-Bears. 

Wy binne bliid om einlings wer in fysike 

jiergearkomste organisearje te kinnen. De 

opkomst lit spitigernôch te winskjen oer, bûten 

it bestjoer, de bartsjinst en de lokale polityk, 

binne der 8 doarpsbewenners dy 't de muoite 

naam hawwe om te kommen. It waar, de 

covidbesmettingsgraad en de covid-restriksjes 

falle nei alle gedachten net yn ús foardiel út. Der 

binne 3 politike fertsjintwurdigers, fierder binne 

de nije wethâlder Abel Reitsma, de 

doarpenkoördinator Rikkie Hagen en deputearre 

Friso Douwstra oanwêzich. Piet betanket lykas 

wenst yn syn iepeningswurd alle frijwilligers dy ’t 

wat dan ek, yn hokker hoedanichheid, 

belangeleas bydroegen hawwe oan it wol en wee 

fan Jellum/Bears yn it ôfrûne jier. 

Rutger nimt it punt Jierferslach 2020 foar syn 

rekken, de foarige edysje fan de jiergearkomste 

koe spitigernôch troch Corona net fysyk 

plakhawwe en wy hawwe skriftlik, lâns de 

digitale wei, ôfhannelje moatten. 

Rutger nimt ek it agindapunt dat dan komt: 

Jierferslach 2021 foar syn rekken. Elk hat it 

ferslach foartidich lêze kind omt it by de 

útnûging siet. 

Rinnende saken wurde behannele troch Marjo, 

sy jout tekst en útlis oer datjinge dêr 't DB no op 

it stuit mei dwaande is. 

Piet hat ferantwurding ôflein oangeande de 

finansjele saken, de kaskommisje hat de 

boekhâlding kontrolearre en gjin 

ûnrjochtmjittichheden fûn en ha Piet desjarzje 

ferliend.  

Ted presintearret it agindapunt fan de 

Bestjoersgearstalling, Rutger is nei 6 jier 

ôfgeand. DB priizget Rutger foar syn ynset, 

mearsidichheid en frisse en nochteren sicht op 

beskate saken.  

Spitigernôch is der foar him noch gjin ferfanger 

oansteld om it bestjoer te kompletearjen. ‘Dy ’t 

gjin houten noas hat, kin it mar rûke’. Wa folget 

him op? 

Nelleke beljochtet it agindapunt Fyzje Jellum-

Bears 2022 -2027. Dit stiet al 2 jier op it 

ferlanglistje, mar troch de Covid beheinings is it 

der noch net fan kaam. Sa 't de flagge der no 

byhinget, wurdt dit yn 2022 ôfhannelje. 

Abel Reitsma, de nije wethâlder fan de Gem. 

Ljouwert, docht de ôftraap foar dit agindapunt. 

Hy yntrodusearret himsels en fertelt oer syn 

wurksumheden. Ek Rikkie Hagen, ús nije 

doarpskoördinator docht fan har sprekken. 

Dêrnei nimt Deputearre Friso Douwstra de 

útlotting fan de sertifikaten foar syn rekken.  

Der bliuwe noch 41 sluven oer (dy 't noch in skuld 

fertsjintwurdigje fan € 4.100,--). 

 

Lês hjir de 

útslach fan de 

útlotting en de it 

folsleine ferslach 

fan dizze 

jiergearkomste. 

 

Aktiviteiten in it Doarpshûs:  
 

Freed 25 maart  

Pubquiz 

20.00 oere 

opj. Monique foar 21 mrt. 06 12629784 

 

Sneon 16 april 2022 

Snackjûn  

fan 17.00 oere ôf 
 

Freed 1 april 

Maitiids/peaskesworkshop blomskikken 

19.30 oere  

opj. Alie foar 25 mrt. 06 10531234  

kosten ca € 20,00 
 

Sjoch foar mear ynformaasje oer dizze 

aktiviteiten en oare aktiviteiten op de 

aginda www.jellumbears.nl  

 

dorpsbelang.jellumbears@gmail.com   |   www. jellumbears.nl  |  info@jellumbears.nl 

https://www.jellumbears.nl/upload/files/jaarverslag2020(1).pdf
https://www.jellumbears.nl/upload/files/Jaarverslag%20Dorpsbelang%202021.pdf
https://www.jellumbears.nl/upload/files/Ferslach%20jiergearkomste%202021.pdf
https://www.jellumbears.nl/upload/files/Ferslach%20jiergearkomste%202021.pdf
https://www.jellumbears.nl/upload/files/Ferslach%20jiergearkomste%202021.pdf
https://www.jellumbears.nl/upload/files/Ferslach%20jiergearkomste%202021.pdf
https://www.jellumbears.nl/upload/files/Ferslach%20jiergearkomste%202021.pdf
https://www.jellumbears.nl/upload/files/Ferslach%20jiergearkomste%202021.pdf
http://www.jellumbears.nl/

